
                                                       

  

 

 
 

Tuhaqtitaunariqtukhaq  

Nunavunmi Igluliqiyiiryuat uvalu Nunallaani Iglutigut 
Aalanguqtirinikkut Katimavik Tuhaqtitiyuq Iligiiknikkut 
Angirutikhakkut  
Winnipeg, Manitoba (Qitiqqautijuq 19, 2023) – Nunavunmi Igluliqiyiiryuatkut (NHC) unalu 

Nunallaani Igluliqiiyi Aalanguqtirinikkut Katimavik (Katimavik) Montréal, Québec, atiliuqtaa 

Paannariingnikkut Angirutikhaq ikayurnikkut amigairjumikharnik nunallaani igluliqiiyini ilaupluni 

Nunavut 3000 Hanaqidjutikkut Hivunikhami – Igluliuqatigiingniq "Igluliurnikkut iglunik 

atauttikkut". 

Tamna Iliqatigiikhutik Angirutikhaq katitigivakhimayuq ayuittiagiikhimayunik NHCkut 

Katimavianilu hivunikhangit napaqtigiyaangat katitirutikharnik nunalaani igluliqiyitkut 

havagviangit Nunavunmi iliqatigiikhugit auladjutikharniklu hanaqidjutikharnik aulahimayut 

angikliyumirutikharnik, akhurhaidjutikharnik, ikayuutikharniklu maniliungitunik havakviingit.  

Qitqaniitun Iliqatigiiktukharnik Angirutikharnik aulatitihimayuq talvani Nunalingni Piruqpaalirut 

Maniktaqvikhangit (NP Maniktaqvikhangit), naunairutiqaqhimayuq "Angiklijumirnikkut 

Nunaptingni". Mangit havaktauhimayut ikayuutikhat havagvingnun akiliruminaqtunik iglutigut 

ihumagiyauyut, havaaghat uvaluuniin pinahuarutit, pidjutigiblugit nuutiqlugit aipaanun 

qanuriniinun uvalu hivumuurnikkutlu. 

Pigiaqaqtun havaaqhangit uuktugiaqaqtun aituutikharnik ukuninga maniktaqvikharnik 

atuqtakharnik: Aktilaangitigut Havakniq, Upalungaiyautit uvalu Hivuani-Pivallianiq, 

Ihivgiuqnikkut uvalu Nutaanguqtiqnikkut.  

Atauttimut naadjuhiit piinnarialgit tuniqhaiyaamik talvuuna NP Fund talvunga Qiqaiyalirvia 31, 

2024, $1,360,000. NHC-kut Katimavianilu tadja havaktut atulirninganik NP-nik Manikharvikni. 

Uuktuutikhaq itiqtigiyaangat nigiuktauvakhimayuq Taaqhivaliavia 2023mi.  

"NHC-kut tuniqhimayut ikayuriagani tamaita pijutauyut igluliqinikut havagviuyunik Nunavumi. 

Havalimaittuq algakkut uumunga NP-kut Maniliqtuutikhaq pidjutijuq nakuuqpiaqtumik 

uuktuqvikhamik uumunga 'ihumaliurnikkut allanik', takujaqqut una hivulliqpaangujuq 

qanuriliurutikhaq angmaumajumik havagutimik niriuktaujuq ilaujaami aallanik pijumajunik 

ilaujukhanik aallakkiingningani. Tikinahuagutaat piyaangini nakuutqiatigut aadjikiiliqlugit aalakiit 

ikayuutit uvalu pinahuarutit imaalu ihuaqhiyuumiqlugit mangit havauhiit hapkununga 

Nunavunmi nunallaani igluliqiyit havagviit," uqaqtuq Eiryn Devereaux, Atanguyaq hivuliq 

Angiyuqaaq hapkununga Nunavunmi Igluliqiyiiryuat.  



"Qaffit himmauhiqtut Nunavunmi paanariiktunut, ilitariyavut akhuraaluk ihariagininnga 

pittaarninnganut piliuriami ikayuutikhamiklu nunallaani igluliqiitkut Ukiuqtaqtumi. Tamna NP 

Maniktaqvikhaq pidjutikhaq Katimaviani ilauyukharnik hanaqidjutikharnik taima 

naunaiyaiyaangat iliqatigiiktukharnik, ayuiqhautikharnik, katitirutikharnik napaqtirutikharnik, 

unalu nallaumayuq upigiyainik atuqtakharniklu," uqallaktuq Stéphan Corriveau, Aulapkaiyi 

talvani Nunalaani Iglukharnik Aalanguqtirnikkut Katimaviani.   

Katimavik nunaqyuami maniliungitut katimayiit paqinaqtut uvani 2018mi ayuittiaqhimayut uvalu 

atuqhimayait tunihinirmun pinahuarutit tapkua ikayuutauyut nunallaani igluinun- kanatami 

tamainun. Katimavik akhuuqtuq maniliurutikharnik igluqpinikkut atuqtauyunun ayuittiarnikkut, 

havaqatigiingniq, uvalu ikayuutit aulayaangani aalanguqtiqniq, atuguminaqtumik, uvalu 

angiklivalianiq. 

Naunaiqhittiarumaguvit talvuuna Nunavunmi 3000 Qanuriliurutikhat, takulugu 

www.igluliuqatigiingniq.ca  

